
Árið 1996,  31. júlí hófst fundur í hreppsnefnd að Njarðarbraut 14.  Eftirtaldir sátu fundinn;  Sigríður Hrönn Elíasdóttir, Friðgerður Baldvinsdóttir, Salvar Baldursson, Heiðar Guðbrandsson, Sigurjón Samúelsson og Ágúst Kr. Björnsson sveitarstjóri.

Fulltrúar minnihluta gera eftirfarandi bókun.   Þess er óskað að 16 gr. samþykkta Súðavíkurhrepps verði virt hér eftir, og að fundargögn  verði send alla leið til fundarmanna.





Kjör eftirtalina trúnaðarmanna:





Kjör oddvita:


Gengið var til leynilegrar athvæðagreiðslu.   Atkvæði féllu þannig:





	Sigríður Hrönn Elíasdóttir  3


	Valsteinn Heiðar Guðbrandsson 2





Sigríður Hrönn Elíasdóttir er því réttkjörinn oddviti Súðavíkurhrepps til eins árs.








Kjör varaoddvita:


Gengið var til leynilegrar atkvæðagreiðslu.   Atkvæði féllu þannig:





Friðgerður Baldvinsdóttir   3


Auðir seðlar 2





Friðgerður Baldvinsdóttir er því réttkjörinn varaoddviti til eins árs.








Kjör skoðunnarmanna reikninga Súðavíkurhrepps og stofnana hans.


Hreppsnefnd er sammála um að aðalmenn verði Arnþór Kristjánsson og Jónína Hansdóttir.   Varamenn verði Anna Lind Ragnarsdóttir og Jónína Guðmundsdóttir.





Kjör  undirkjörstjórna:


Undirkjörstjórnir eru þrjár og miðast við gömlu sveitahreppanna, Súðavíkurhrepp, Ögurhrepp, og Reykjafjarðarhrepp.





Súðavíkursjörstjórn:


Aðalmenn:  Gunnar Finnsson, Óskar Elíasson, Guðjón Kjartansson.    Varamenn.  Björg Hansdóttir, Jónas Skúlason, Kristófer Heiðarsson.





Ögurkjörstjórn:


Aðalmenn:  Aðalsteinn  L. Valdimarsson, Jón Karlsson, Arnþór Kristjánsson.    Varamenn:   Salvar Baldursson,  María Guðröðardóttir,  Oddný Helgadóttir.





Heiðar Guðbrandsson vill bóka álit sitt þess efnið að leggja beri niður kjörd í Ögri.








Reykjaneskjörstjórn:


Aðalmenn:   Ólafía Salvarsdóttir, Sigmundur H. Sigmundsson, Jóhanna Kristjánsdóttir.    


Varamenn:  Steinunn Ingimundardóttir,  Jóhann Áskellsson , Finnbogi Jónsson.




















Samband ísl. sveitarfélaga - tekjur sveitarfélaga vegna yfirfærslu grunnskóla.


Lagt fram og vísað til skólanefndar.





Heimavist og húsvarsla við Grunnskólann í Súðavík - auglýsing eftir starfsmönnum.


Bréfi skólastjóra vísað til Reksturs og Ráðgjafar ehf., og að viðkomandi nefndir fái afrit af gögnum R&R áður en þau fara fyrir hreppsnefnd.    Starfslýsingu verði vísað til skólanefndar og sveitarstjóra falið að auglýsa eftir starfsmanni.


 


Ráðningasamningar við kennara. 


Lagt fram.


Kaup á búnaði í leikskóla og grunnskóla.  


Sveitarstjóra falið að taka saman kostnað og tekjur vegna framkvæmda við skólann miðað við áætlanir.   





Drög að húsaleigusamningi vegna ráðningar kennara.


Heiðar vakti athygli á vanhæfni sínu og vék af fundi.  Hreppsnefnd fellst á þessi drög.   Sveitarstjóra falið að ganga frá samningi þegar húsnæðið verður tilbúið.  Samþykkt með fjórum atkvæðum.





Fjármögnun starfsmannahúss við Holtagötu 2.


Húsið er tilbúið til þess að hefja framkvæmdir við það en fjármögnun hefur ekki borið nægjanlegan árangur enn. Fyrir liggur að kostnaður við húsið er áætlaður 22 millj. og að uppkaupaverðmæti Túngötu 15, 12.5 millj. verður ráðstafað til verksins.  Miðað við þann tíma sem nú er kominn verður húsið ekki tilbúið um áramót eins og að var stefnt.


Sveitarstjóri gerði hreppsnefnd grein fyrir viðhorfi jöfnunarsjóðs, en sjóðurinn hefur ekki svarað formlega enn.   Ljóst er að jöfnunarsjóður telur það ekki innan vébanda sjóðsins að koma að kostnaðarþátttöku. 


Hreppsnefnd er sammála um að gera stjórn jöfnunarsjóðs grein fyrir þeim vegalengdum sem börn dreifbýlisins verða að fara til skólans og þeim samgönguleiðum sem til staðar eru.  Einnig að hafa áhrif á að stjórn sjóðsins endurskoði afstöðu sína í þessu ljósi.


Hreppsnefnd telur jafnframt að þetta viðhorf stjórnar  jöfnunarsjóðs sveitarfélaga stríði gegn anda laga um sameiningu sveitarfélaga.   





Hreppsnefnd er sammála um að hefja ekki framkvæmdir fyrr en niðurstaða liggur fyrir varðandi fjármögnun.





Fjármögnun vegna greiðslu endurstofnsverðs fyrir flytjanleg húsa.


Dagskrárliðnum verði frestað þar til greinagerð lögfræðings liggur fyrir, og óskað verði eftir því að hann geri grein fyrir athugasemdum sínum á næsta fundi.





Ósk um heimild til að nýta lóðina við Aðalgötu 44 undir sumarhús.


Hreppsnefnd er sammála um fresta afgreiðslu og taka málið í samhengi við þá umræðu sem á eftir að fara fram varðandi framtíð húsa í gamla þorpinu og nýtingu þeirra.





Samningur vegna uppkaupa flytjanlegra húsa.


Dagskrárliðnum frestað af sömu ástæðu og dagskrárlið númer 8.





Samningur vegna greiðslu mismunabóta.


Hreppsnefnd er sammála framlögðum drögum af afsali vegna greiðslu mismunabóta þeirra húsa sem fóru í snjóflóðum 1995.


Umsögn Tryggva Guðmundssonar vegna Aðalgötu 2 og fl.


Dagskrárliðnum frestað af sömu ástæðu og dagskrárlið númer 8.





Íbúðir í Arnarflöt - leiga.


Hreppsnefnd er sammála um að íbúðir í Arnarflöt verði leigðar skv. gildandi lögum um félagslegt húsnæði.


Bréf frá Lögbæ ehf.


Hreppsnefnd er sammála um að samþykkja útreikning sem fram kemur í bréfi frá Lögbæ og greitt verði  83.013.- kr.


 


Bréf Umhverfisráðuneytis dags. 5.6.1996 - Uppkaup verslunar og þjónustuhúsnæðis.


Bréfið lagt fram.   Hreppsnefnd er ósátt við niðurstöðu  Ofanflóðanefndar.   Sveitarstjóra falið að ræða málið við formann ráðuneytisstjóranefndarinnar.





Bréf umhverfisráðuneytisins dags. 6.6.1996 - Breyting á greiðslufyrirkomulagi. 


Bréfið lagt fram.





Samningur við Hlaðbæ-Colas hf.


Hreppsnefnd samþykkir samninginn samhljóða.





Aðveita vatnsveitu fyrr nýja byggð. 


Lagt fram bréf VST frá 8.7.1995.  Þar kemur fram niðurstaða þeirra eftir að hafa endurskoðað útreikninga á vatnsveitu og aðveitu nýrrar byggðar í Súðavík.   Niðurstaða þeirra er að til að uppfylla ákvæði reglugerða um brunavarnir, þá sé nauðsynlegt að leggja nýja aðveitu.   





Heiðar Guðbrandsson óskaði eftir því að bókað yrði bréf hans til sveitarstjóra dags. 19.7.1996 varðandi vatnsveitu.  Sveitarstjóra falið að svara bréfinu.


Heiðar vill bóka að hann telur það umhverfisspjöll að fara yfir Eyrardalsánna á þeim stað sem var fyrirhugaður.   Hann þakkar jafnframt að búið er að breyta legu lagnarinnar frá því sem fyrst var fyrirhugað.








Í ljósi niðurstöðu VST leggur sveitarstjóri til að aðveitan verði lögð, en kannað verði hvort ekki er hægt að breyta legu hennar  þannig að farið verði niður Árdalinn að utanverðu, yfir rétt ofan brúarinnar, neðan lóðanna Eyrardalur 1 og 2, og tengt dreifikerfi þar.





Tillagan samþykkt með þremur atkvæðum.   Heiðar og Sigurjón sátu hjá.    Heiðar gerði svohljóðandi grein fyrir hjásetu sinni:


Heiðar er ekki sannfærður um að þörf sé á þessari aðveitu, og bendir á að óleystur sé vandi vegna Langeyrarveitu.





Sigurjón vill bóka að hann hefur ekki kynnt sér málið nægjanleg vel  til að taka afstöðu í málinu.





Fundir nefnda.





Byggingarnefnd 8. fundur dags. 20. júní 1996.


Lögð fram og samþykkt.





Byggingarnefnd 9. fundur dags. 27. júní 1996.


Lögð fram og samþykkt.





Byggingarnefnd 10. fundur dags.  4. júlí 1996.


Hreppsnefnd ítrekar að skipulagsmál eiga að fara fyrir hreppsnefnd.   Lögð fram og samþykkt að öðru leiti.





Byggingarnefnd 11. fundur dags. 18. júlí 1996.


Heiðar óskar eftir að dreifibréf og auglýsing verði lögð fram.  Varðandi umræðu um skipsflök þá verði þeim aðilum sem hafa eignarhald á þessum flökum sent bréf og óskað eftir því að þeir fjarlægi flökin.    Jafnframt verði Heilbrigðisnefnd Ísafjarðarsýslu gert viðvart.


Fundargerðin  lögð fram og samþykkt að öðru leyti.











Félagsmálanefnd 3. fundur  dags. 9. apríl 1996.


Fundargerðin lögð fram og samþykkt.





Félagsmálanefnd 4. fundur  dags. 14. jnlí 1996.


Fundargerðin lögð fram og samþykkt.





Félagsmálanefnd 5. fundur dags. 24 . júní 1996.


Heiðar óskaði svohljóðandi bókunar.   Heiðar telur ósamræmis gæta í úthlutun vínveitingaleyfa  í sveitarfélaginu.  Umyrðalaust er veitt bráðabirgðaleyfi til Hótel Eddu í Reykjanesi áður en umsagnir viðkomandi nefnda berast sýslumanni, þrátt fyrir að um ófullnægjandi aðstöðu sé að ræða.  Á sama tíma eru gerðar athugasemdir hjá öðrum og krafið fullkomnar aðstöðu. 


Fundargerðin  lögð fram og samþykkt að öðru leiti.





Félagsmálanefnd 6. fundur dags. 25 . júní 1996.


Heiðar óskaði eftirfarandi bókunar.  Heiðar hafði samband við oddvita strax og honum varð ljós afgreiðsla fundar númer 6, þar sem hann gerði athugasemdir við boðun og afgreiðslu mála á 6. fundi, samanber bókun sína í upphafi  7. fundar.   


Hreppsnefnd óskar að aflað verði umsagnar réttra aðila varðandi afgreiðslu nefndarinnar þar sem hreppsnefnd hefur ekki aðgang að trúnaðarbók og öðrum gögnum sem málið varðar. 


Fundargerðin  lögð fram. 





Félagsmálanefnd 7. fundur dags. 28 . júní 1996.


Fundargerðin lögð fram og samþykkt.





Félagsmálanefnd 8. fundur dags. 11 . júlí 1996.


Fundargerðin lögð fram og samþykkt.





Eftirfarandi bréf og erindi lögð fram:


Bréf bæjarstjórnar Bolungavíkur.


Lagt fram.





Bréf Sambands ísl. sveitarfélaga, - Athugasemd varðandi frumvarp um varnir gegn snjóflóðum og skriðuföllum.  


Hreppsnefnd lýsir ánægju sinni með afstöðu sambandsins  varðandi afstöðu í málinu.





Bréf Sambands ísl. sveitarfélaga, - Erindi frá Bandalagi ísl. leikfélaga.


Lagt fram.





Bréf lögmanns Færeyinga.


Lagt fram og hreppsnefnd lýsir ánægu sinni með vinarlegar kveðjur lögmannsins.





Fundagerð Fjórðungssambands Vestfirðinga.


Lögð fram.





Fundagerð Héraðsnefndar Ísafjarðarsýslu dags. 25. maí 1996.


Sveitarstjóra falið að senda bréf til Ísafjarðarbæjar og afrit til bæjastjórnar Bolungavíkur og félagsmálaráðuneytisins,  þar sem afstaða hreppsnefndar varðandi lögboðin verkefni fyrrum Héraðsnefndar skuli færist til viðkomandi sveitarfélaga eftir að nefndin hefur verið lögð niður.   Einnig er vísað til bréfs dags. 12. feb. 1996 varðandi þetta mál.





Gjafabréf Lífeyrissjóðs Vestfirðinga, Lífeyrissjóð Austurlands og Lífeyrissjóðs Grindavíkur.


      Bréfið lagt fram.  Hreppsnefnd kann þessum aðilum bestu þakkir fyrir framlag þeirra.   Fénu hefur verið varið til kaupa á slökkvibifreið.  














Fundargerðin upplesin og samþykkt á 44. fundi þann 12. ágúst 1996. 





Fundi slitið kl. 21.55

